
Skýrsla stóriðjunefndar SASS

Ágúst 2006
Skipan nefndarinnar

Á síðasta aðalfundi SASS  sem haldinn var í nóvember 2005 var samþykkt að halda áfram starfi   stóriðjunefndar á  vegum samtakanna sem hleypt var af stokkunum í kjölfar aðalfundar 2004.   Nefndin er skipuð 5 fulltrúum,  3 fulltrúum af stjórn  SASS, 1 fulltrúa frá Atvinnuþróunarsjóði Suðurlands  og 2 fulltrúum atvinnulífsins á Suðurlandi.   Eftirtaldir voru skipaðir í nefndina af hálfu stjórnar:  Einar Njálsson, Ólafur Áki Ragnarsson og Valtýr Valtýsson.   Atvinnuþróunarsjóður Suðurlands tilnefndi Svein Pálsson og  Atorka, félag atvinnurekenda á Suðurlandi tilnefndi þá Bergstein Einarsson  og Kjartan Ólafsson sem jafnframt er formaður nefndarinnar.  Nefndin hefur haldið 3 fundi og auk þeirra hafa formaður , aðrir nefndarmenn og framkvæmdastjóri setið nokkra fundi með ýmsum aðilum vegna starfa nefndarinnar.

Störf nefndarinnar

Útvíkkun á starfssviði.  Eins og fram kemur í nafni nefndarinnar sneri verksvið hennar að  því að vinna að því að kanna möguleika á stóriðju á Suðurlandi.   Fljótlega varð ljóst að eðlilegra væri fyrir nefndina að hafa víðara verkefnasvið og á aðalfundi SASS í nóvember 2005 var samþykkt að útvíkka starfssvið hennar og fá henni það hlutverk að vekja athygli fjárfesta á Suðurlandi sem vænlegum kosti fyrir hvers konar atvinnustarfsemi. Til að efla tengsl hennar við Atvinnuþróunarsjóð Suðurlands var samþykkt  að stjórn sjóðsins tilnefndi einn fulltrúa til viðbótar í nefndina.  
Gerð kynningarrits.   Á síðasta starfsári hófst vinna nefndarinnar að gerð kynningarrits þar sem Þorlákshöfn yrði kynnt sem valkostur fyrir orkufrekan iðnað og fékk styrk að upphæð kr. 500.000 frá Iðnaðarráðuneytinu í því skyni.  Í  kynningarritinu eru dregnar saman helst upplýsingar  sem máli eru talin skipta fyrir fjárfesta  bæði um Þorlákshöfn og Suðurland.  Kynningarritið fylgir með þessari skýrslu nefndarinnar.   Kynningarritið var unnið af  Bjarna Harðarsyni og Sigmundi Sigurgeirssyn í samráði við nefndina og ýmsa aðila s.s.  Garðar Ingvarsson hjá Landsvirkjun Fjárfestingarstofu Útflutningráðs og Iðnaðarráðuneytisins.   Kynningarritið var gefið út í febrúar sl. og kynnt á blaðamannafundi um borð í lóðsinum í Þorlákshöfn 22. febrúar.   Í kjölfarið  var kynningarritið sent ýmsum aðilum.  Þá fóru formaður og framkvæmdastjóri á fund iðanaðar- og viðskiptaráðherra og gerðu henni grein fyrir starfi nefndarinnar.
Stórskipahöfn í Þorlákshöfn  Eins og fram kom á síðasta ári var gerð tilraun hjá Siglingamálastofnun með líkan af stórskipahöfn í Þorlákshöfn.  Stofnunin skilaði skýrslu með niðurstöðum  og samkvæmt henni  er hægt að byggja slíka höfn fyrir 4 – 5 milljarða króna.  Stórskipahöfn skapar eins og kunnugt er ýmsa möguleika í atvinnumálum s.s. stóriðju og ferjusiglingum.  Kannaðir voru möguleikar á ferjusiglingum m.v. núverandi höfn en þeir virðast mjög takmarkaðir.
Viðræður við áhugasöm fyrirtæki.   Viðræður hafa átt sér stað  og standa yfir við áhugasama aðila um uppbyggingu orkufreks iðnaðar  við Þorlákshöfn.  Ekki er tímabært að greina frá þeim að svo stöddu.  Hugsanlegt er að þær leiði til jákvæðrar niðurstöðu.
Flugvöllur á Suðurlandi.   Samgönguráðuneytið skipaði á síðasta ári  nefnd sem athuga á hugsanlega kosti ef Reykjavíkurflugvöllur verður lagður af sem innanlandsflugvöllur.  Ef niðurstaðan verður sú að flytja innanlandsflugið til Keflavíkur þá þarf að byggja varaflugvöll í nágrenni höfuðborgarsvæðisins.  Þeim tilmælum var komið á framfæri við nefndina að hún taki þann möguleika skoðunar  að staðsetja slíkan flugvöll á Suðurlandi.
Verkefni framundan.     
Ljóst er að ýmis verkefni eru framundan.  Eins og fram kom áður eru í gangi viðræður við áhugasama aðila um orkufrekan iðnað og áfram þarf að vinna að frekari kynningu og  markaðssetningu  bæði innanlands og utan.    Mikilvægt er að nýta þá möguleika sem felast í endurbættri höfn í Þorlákshöfn og jafnframt að  stuðla að frekari athugun á stækkun hafnarinnar.   Þá telur nefndin skynsamlegt að haldin verði ráðstefna á komandi vetri um atvinnulíf á Suðurlandi og þróunarmöguleika svæðisins í framtíðinni.

